
BATU KAWAN, 1 November - Laris di pasaran kerja dan menjadi rebutan majikan bukanlah 
satu omongan kosong bagi Universiti Malaysia Perlis (UniMAP) apabila seramai 25 graduan 
universiti itu diterima sebagai kakitangan tetap di HP Malaysia Manufacturing (HPMM) Pulau 
Pinang. 

Malah 10 graduan itu baharu sahaja menerima skrol mereka pada Istiadat Konvokesyen ke-
12 UniMAP, dua hari lepas. Naib Canselor UniMAP Dato' Prof. Dr. lui Azhar lahid Jamal, 
kesemua mereka adalah graduan Diploma dari Pusat Pengajian Kejuruteraan (PPK) 
Mikroelektronik dan telah menjalani temuduga sebelum layak menyertai HPMM. "Malah 
mereka juga perlu mengikuti program selama enam bulan tajaan HPMM di UniMAP sebelum 
kembali ke HPMM pada bulan ketujuh dan berkhidmat sebagai kakitangan tetap syarikat 
tersebut. 

"Ini juga merupakan satu penghormatan apabila HPMM memberi kepercayaan kepada kami 
untuk menjalankan program bagi melatih bakal kakitangan mereka dibawah program enam 
bulan di UniMAp," katanya ketika menyampaikan ucapan pada majlis pelancaran program 
"Developing the Skills and Competencies ofThe Local Talents for HPMM"yang berlangsung 
di pejabatHPMM Pulau Pinang, semalam. 

Turut hadir pada majlis itu adalah Pengerusi Lembaga Pengarah UniMAp, Dato' Dr. Mohd Sofi 
Osman; Presiden, Kulim Hi-Tech Park Corporation, Dato' Dr. Annuar Mohd Sattar; Pengarah 
Urusan HPMM Sdn. Bhd., Sunil Chandiramani; dan Pengarah, Institut, Teknikal Japan­
Malaysia, Zaihan 

PAUH PUTRA, 2 November - Bagi menghadapi Revolusi Industri 4.0, Universiti Malaysia Perlis 
(UniMAP) melaksanakan dasar dan inisiatif proaktif yang selaras dengan dasar Pelan Tindakan 
Pendidikan Malaysia, kata Naib Canselornya Dato' Prof. Dr. lui Azharlahid Jamal. 

Beliau berkata antara tindakan yang sedang dan telah dilaksanakan ialah mengoptimumkan 
sumber dalaman serta meningkatkan hubungan luar agar UniMAP tidak tersisih dalam 
perkembangan dunia yang semakin mencabar. "Gelombang revolusi ini telah pun bermula. Jadi kita 
kena bersedia menghadapinya untuk terus kekal relevan," katanya ketika merasmikan Seminar 
Industri 4.0 di kampus induk universiti itu di sini, Rabu malam. 

Dato' Prof. Dr. lui Azhar berkata UniMAP sebagai sebuah pusat pengajian tinggi ulung di Perlis akan 
terus memberi bantuan dan kepakaran dalam pelbagai 
bidang kepada kerajaan negeri serta Pihak Berkuasa 
Pelaksanaan Koridor Utara (NCIA), merancang 
pembangunan di Kawasan Perindustrian Lembah Chuping 
(CVIA) •. 

Seminar anjuran Majlis Profesor Negara (MPN) dengan 
kerjasama Majlis Profesor UniMAP itu menekankan 
kepentingan Revolusi Industri 4.0 dan agenda pendidikan 
negara bagi membantu para pensyarah melahirkan idea 
positif berkaitan revolusi industri dari aspek pengajaran 
dan pembelajaran, penyelidikan serta teknologi dan 
komunikasi. Selain itu, ia juga memberi pendedahan 
kepada pensyarah tentang kesan revolusi industri terhadap 
penggunaan sumber tenaga kerja manusia dan 
memperkenalkan inisiatif-inisiatif serta idea yang 
memanfaatkan universiti. 

